
Ar iarratas ón Roinn Oideachais agus 
Eolaíochta, d’fhorbair an CNCM 
creatchuraclam do dhaoine óga i 
scoileanna coinneála, in aonaid 
ardtacaíochta agus in aonaid 
chúraim speisialta (Curriculum 
Framework for Children Detention 
Schools, High Support Units and 
Special Care Units). Cuireann 
Scoileanna Coinneála do Leanaí 
cúram cónaithe, oideachas agus 
athshlánú ar fáil do dhaoine óga 
a choimeádtar siar faoi choinneáil 
nó a sheolann an Ard-Chúirt ann 
iad. Cuirtear Cúram Ardtacaíochta 
ar fáil do pháistí le géarfhadhbanna 
mothúchánacha agus iompraíochta, 
agus freastalaíonn na hAonaid Chúraim 
Speisialta ar dhaoine óga atá faoi réim 
orduithe cúraim speisialta deonaithe ag an 
Ard-Chúirt. Sainíonn an Creatchuraclam na 
haidhmeanna, na treoirphrionsabail agus na 
gnéithe saintréitheacha de na cláir oideachais 
a forbraíodh le tagairt don chreatlach 
d’fhoghlaimeoirí sna scoileanna agus sna 
haonaid seo.

Aidhmeanna

Tá aidhmeanna an chreatlaigh bunaithe ar aidhmeanna 
na gcuraclam bunscoile agus iar-bhunscoile, mar aon 
le tuairimí na múinteoirí agus na bhfoghlaimeoirí sna 
suíomhanna sin maidir le ról agus le feidhm an chreatlaigh. 

An Roth Curaclaim

Nascann an Roth Curaclaim réimsí foghlama ó chláir 
oideachais scoileanna agus aonaid leis na gnéithe eile den 
chreatchuraclam.

Tá an foghlaimeoir mar chroílár an churaclaim. Cuirtear é 
sin in iúl le ciorcail chomhlárnacha ar roth a mheabhraíonn 
do mhúinteoirí agus d’fhoghlaimeoirí an tábhacht a 
bhaineann le dearcadh iomlánaíoch ar an gcuraclam a 
bheith acu. Gluaiseann gach ciorcal go neamhspleách, 
agus ailínítear na gnéithe den churaclam atá léirithe orthu 
leis na heilimintí sin a thacaíonn leo sna ciorcail eile. Leis 
an roth, cuirtear béim ar fhreagracht an churaclaim ina 
iomláine chun scileanna riachtanacha mar an litearthacht, 
an uimhearthacht agus scileanna don saol a chothú mar aon 
leis an ngá atá le scileanna, eolas, tuiscint agus dearcadh a 
chomhtháthú ar fud gach uile réimse foghlama. Sa chiorcal 
lasmuigh cuirtear béim ar na treoirphrionsabail.

Tá leagan idirghníomhach den Roth Curaclaim mar aon le 
míniú gearr ar na heilimintí ar fáil ón láithreán gréasáin 
ACTION, www.action.ncca.ie. Féadfar an creatchuraclam 
a íoslódáil chomh maith ón láithreán seo, nó trí na naisc 
a leanúint ó láithreán gréasáin CNCM www.ncca.ie. Tá 
treoirlínte á gcur i gcrích chun tacaíocht a thabhairt do chur 
i ngníomh an chreatlaigh i scoileanna agus in aonaid agus 
beidh siad ar fáil le híoslódáil ó ACTION go luath.

An roth curaclaim: 
Bealach nua chun smaoineamh faoi churaclam


